Коми Республикаса Юралысь Вячеслав Гайзер удж серти аддзысьліс Коми Республикаса прӧмышленникъяс да асшӧр уджалысьяс союзлӧн уджӧн могмӧдысь дінму ӧтувса юрнуӧдысь Олег Алтуховкӧд 

Вячеслав Гайзер чолӧмаліс Россияса прӧмышленникъяс да асшӧр уджалысьяс союз правлениеӧ пырысьӧн бӧрйӧмкӧд. Сёрнитігӧн Олег Алтухов висьталіс Россияса прӧмышленникъяс да асшӧр уджалысьяс союзлӧн федеральнӧй форумын участвуйтӧм йылысь, мый муніс Москваын 2015 вося рака тӧлысь 18 лунӧ. 

 Форум дырйи аддзысьліс РСПП-са президент Александр Шохинкӧд, кӧні Олег Алтухов юӧртіс Союзса юрнуӧдысьлы сы йылысь, кутшӧм мераяс примитӧны Коми Республикаса Юралысь да Веськӧдлан котыр дінму ӧтувъяслысь удж бурмӧдӧм да налы отсӧг сетӧм могысь. А.Шохин бура донъяліс нуӧдӧм уджсӧ да пасйис, мый водзӧ вылӧ Союзлы колӧ зільджыка участвуйтны дінму социальнӧя да экономика боксянь сӧвмӧдӧм могысь.

Удж серти аддзысьлӧмлӧн бӧртасъяс серти Вячеслав Гайзер да Олег Алтухов сёрнитчисны сы йылысь, медым ёнджыка кутны йитӧдсӧ республикаса Веськӧдлан котыркӧд, меставывса асвеськӧдлан органъяскӧд да профсоюзнӧй организацияяскӧд социальнӧй да экономическӧй юалӧмъяс серти куимладорса артмӧдчӧм збыльмӧдӧм кузя олысьяслысь олан тшупӧд кыпӧдӧмсӧ, найӧс уджӧн могмӧдӧмсӧ, удж видзан юкӧнын канму политика збыльмӧдӧмсӧ, экология боксянь безопасносьтӧн могмӧдӧмсӧ тӧд вылӧ босьтӧмӧн.
